
Nasoens Unidas nia Konsiliasaun Obrigatória  
Disputa fronteiras marítimas entre Timor-Leste no Austrália halao hela iha konsiliasaun, tuir Nasoens Unidas nia 
Konvensaun ba Lei Tasi nian (UNCLOS) dezde Abril 2016. Husi tempu ne’ebá kedas, parte rua halao ona reuniaun barak ho 
Komisaun Konsiliasaun iha Haia, Singapura, Washington, D.C. no Kopenhagua. Durante prosesu konsiliasaun ne’e, ita atinji 
ona rezultadu oin-oin inklui Timor-Leste nia notifikasaun hodi hakotu CMATS no tuir mai mate iha 10 Abril 2017. Timor-
Leste no Austrália konfirma tiha ona katak sira sei lao tuir prosesu ne’e ho boa fé ho vizaun ida atu hetan akordu ida kona-
ba fronteiras marítimas iha Setembru. Ba informasaun kompletu kona-ba progresu ne’e favor haree iha www.gfm.tl.

S.E. Ministru Kay Rala Xanana Gusmão, Xefi Negosiador hasoru 
malu ho Nasoens Unidas nia Sekretáriu-Jeral António Guterres 
iha 3 Abril 2017

(K-L) Ilustre Kevin Rudd, Eis Primeiru-Ministru Austrália nian; 
S.E. Ministru Kay Rala Xanana Gusmão, Xefi Negosiador; S.E. 
Juiz Philip Rapoza; no Ilustre Tony Cabral, Reprezentativu ba 
Uma Reprezentativu Massachusetts nian 

Tuir fali reuniaun sira ba konsiliasaun nian iha Washington, D.C., 
EUA iha Marsu 2017, S.E. Ministru Kay Rala Xanana Gusmão, Xefi 
Negosiador vizita Nova Iorke hodi hasoru malu ho Nasoens 
Unidas nia Sekretáriu Jeral António Guterres. Ministru no Xefi 
Negosiador fó informasaun atual ba Sekretáriu-Jeral kona-ba 
konsiliasaun ba fronteiras marítimas no espresa nia apoia ba 
Sekretáriu Jeral nia proposta reforma Nasoens Unidas. 

Iha Nova Iorke, Ministru Gusmão mos hola parte iha diskusaun 
painel ida iha The Asia Society kona-ba dalan ba Timor-
Leste nia independénsia, inklui nasaun nia luta ba fronteiras 
marítimas. Diskusaun ne’e eis-Primeiru-Ministru Austrálianu, 
Ilustre Kevin Rudd mak modera. Partisipante sira seluk inklui 
Diretora Ezekutiva GFM nian Sra. Elizabeth Exposto, Rezidénsia 
Diplomata Asia Society nian no eis Asistente Sekretáriu Estadu 
EUA nian ba Asuntu Aziátiku Leste no Pasífiku nian Danny 
Russell, Reprezentativu Estadu Tony Cabral, jurista Amerikanu 
respeitoza ho istória naruk ho Timor-Leste Juiz Phillip Rapoza no 
eis Primeiru-Ministru Britániku Gordon Brown nia Xefi Gabinete 
David Muir. Iha diskusaun ne’e Sr. Rudd hateten nia hein atu haree 
Austrália hetan solusaun ida hodi rezolve kestaun fronteiras 
marítimas ne’e. 

Entrega Orden Timor-Leste
Orden Timor-Leste hanesan prémiu ida ne’ebé aas liu ne’ebé Timor-
Leste fó ba individual sira, hodi refleta Timor-Leste nia gratidaun no 
rekoñesimentu ba individual sira ne’ebé sira nia inisiativa no asaun fó 
diak ona ba Timoroan sira. To’o agora, Timor-Leste entrega ona Orden 
Timor ba apoiante importante Timor-Leste nian nain rua. Durante 
S.E. Ministru Kay Rala Xanana Gusmão, Xefi Negosiador nia vizita ba 
Washington D.C., EUA iha 23 Marsu 2017, nia entrega ona medalla Orden 
Timor-Leste ba Senador Jack  Reed. Senador Reed hanesan apoiante 
bo’ot ba Timor-Leste nia indepéndensia, nia halo ema hatene kona-
ba Timor-Leste nia kazu no dada povu internasional nia atensaun ba 
Timoroan nia luta ba soberania iha tinan 1990s nia laran.  

Reprezentativu Tony Cabral vizita Timor-Leste husi Massachusetts iha 
Estadus Unidus Amérika hodi simu medalla Orden Timor-Leste iha 23 
Maiu 2017. Reprezentativu Cabral hanesan defensor ida ne’ebé nunka 
hatene kole ba direitu no liberdade Timoroan nian iha nível aas liu iha 
Estadus Unidus Amérika. Nia lidera submisaun lejislasaun ba Lejislatura 
Massachusetts nian hodi fó sansaun ba kompañia sira no negósiu sira 
iha no ho Indonézia molok dékada 1990 remata. Reprezentativu Cabral 
sei hanesan belun diak Timor-Leste nian ida no defensor forte ba Timor-
Leste nia luta ba fronteiras marítimas.  

 (K-L) S.E. Domingos Sarmento Alves, Timor-Leste nia 
Ambassador ba EUA; Ilustre James Diossa,Prezidente Kámara ba 
Central Falls, Rhode Island; Ilustre Jack Reed, Senador ba Rhode 
Island; no S.E. Ministru Kay Rala Xanana Gusmão, Xefi Negosiador

Ilustre Tony Cabral ho Diretora 
Ezekutiva Gabinete Fronteiras 

Marítimas nian, Elizabeth Exposto, 
funsináriu balu ho konvidadus sira

(K-L) S.E. Dr. Rui Maria de Araújo, Primeiru-Ministru; Ilustre 
Tony Cabral, Reprezentativu ba Uma Reprezentativu 
Massachusetts nian; S.E. Dr José Ramos-Horta, Prémiu 
Nobel Paz, eis Prezidente Repúblika no eis Primeiru-
Ministru Timor-Leste nian, iha 23 Maiu 2017 

Ekipa GFM ho partisipante sira ne’ebé tuir sesaun fahe informasaun

Informasaun husi Gabinete Fronteiras Marítimas 
Gabinete Fronteiras Marítimas (GFM) kontinua fahe informasaun ba organizasaun sira, komunidade no grupu relijioza sira 
no sosiedade sivil kona-ba Timor-Leste nia luta ba fronteiras marítimas. GFM  fahe ona informasaun ba La’o Hamutuk, 
Klubu Inglés iha Universidade Nasional Timor Lorosa’e no Igreja Protestante iha Timor-Leste, Sínodo.

 (K-L) Ilustre Aaron Lawlor, Prezidente ba Lake County Board, Illinois; 
Stacey Walter Fujii, Prezidente ACYPL nian; Ellie Casson, Gabinete 
ba Asuntus Governamentais no Parserias Estratéjikas, Airbnb; Libby 
Rosenbaum, Diretora Ezekutiva ACYPL nian; S.E. Dr. Rui Maria de 
Araújo, Primeiru-Ministru; no Ilustre James Diossa, Prezidente Kámara 
Central Falls nian, Rhode Island

Workshop iha 
Singapura kona-ba 
Fronteiras Marítimas 
Sentru Meridian Internasional iha Washington, 
D.C., parseria ho Departamentu Estadu ba 
Estadus Unidus Amérika (EUA) hodi fó fundu 
ba ofisial nain rua husi Gabinete Fronteiras 
Marítimas hodi partisipa iha Workshop ida kona-
ba Fronteiras Marítimas nian husi 6-8 Juñu iha 
Universidade Nasional Singapura. Workshop 
ne’e Sentru ba Lei Internasional (CIL) no Sentru 
Nasional Austrália nian ba Rekursu Oseanu no 
Seguransa (ANCORS) mak organiza. 

Partisipante sira 
ho treinador sira, 
fasilitador sira 
no obzervador 
sira, iha 6 Juñu 
2017. Fonte: UNS 
Sentru ba Lei 
Internasional

Diskusaun iha ahi-sorin (fireside talk) kona-ba UNCLOS 
nia Konsiliasaun Obrigatória: Timor-Leste hasoru 
Austrália, Singapura
Gabinete Fronteiras Marítimas atende fireside talk iha Sentru ba Lei Internasional nian iha Universidade Nasional 
Singapura, ne’ebé Profesor S Jayakumar no Profesor Tommy Koh mak hanesan uma nain ho peritu sira Profesor Robert 
Beckman no Dr Hao Duy hanesan panelista. Diskusaun ne’e haree liu-liu ba konsiliasaun entre Timor-Leste no Austrália, 
koalia liu-liu kona-ba UNCLOS no lei internasional nian. Panelista sira konkorda katak konsiliasaun sei la fó rezolusaun ba 
disputa hotu-hotu, maibé prosedimentu konsiliasaun dahuluk ne’ebé Timor-Leste hahú tuir UNCLOS, haree hanesan lao 
ho susesu no sei bele fó impaktu bo’ot ba rezolusaun ba disputa sira iha futuru.

Sesaun sira ne’e kobre aspetu importante sira kona-ba 
negosiasaun no delimitasaun ba fronteiras marítimas 
inklui aplikasaun ba Nasoens Unidas nia Konvensaun ba 
Lei Tasi nian (UNCLOS), liña baze no interpretasaun ba 
gráfiku sira. Sesaun hirak ne’e fó mós ezemplu real sira 
iha mundu tomak nian no mós kobre fator sira ne’ebé 
afeta negosiasaun no delimitasaun ba  
fronteiras marítimas. 

Partisipante sira husi ajénsia governu nian husi 
Austrália, Komboja, Indonézia, Japaun, Koréia, Malázia, 
Mianmar, Palau, Filipina, Singapura, Illa sira Solomon 
nian, Taiwan, Tailándia, Timor-Leste, Vietnam no EUA. 

Konsellu Amerikanu ba Líderes Polítika Foinsae sira (ACYPL) 
hanesan organizasaun ida ne’ebé la ho lukru hodi promove 
komprensaun global no haburas relasaun entre líderes 
jerasaun foinsae sira iha mundu tomak. Governu Timor-Leste 
no ACYPL estabelese ona parseria ida hodi fó oportunidade 
ba líderes polítika foinsae sira hodi hetan esperiensia iha 
ambiente no perspetiva polítika oin-oin no hodi aumenta 
tan sira nia kapasidade. Programa interkámbiu ACYPL 
ne’e fó ba partisipante internasional sira husi Indonézia, 
Malázia, Mianmar, Filipina, no Tailándia, no agora Timor-
Leste. Delegasaun ida ho reprezentante sénior nain lima 
husi ACYPL vizita Timor-Leste iha Marsu 2017 hodi aprende 
liu tan kona-ba nasaun ne’e. Iha Outubru, Timoroan nia 
líderes polítika foinsae balu sei ba pasa semana 6 iha 
Estadus Unidus Amérika hodi hola parte mós ba programa 
interkámbiu ida ne’e. 

Programa Interkámbiu ba Konsellu Amerikanu ba 
Líderes Polítika Foinsae sira nian

